
This indentur~ made at karlell in ye festes of Philip day & Jacob þe yher~ of our~ lorde kynge henr~
sext of his renyng þe xij by-thwen william of Denton@ Mair~
of þe Citi of karlell on þe ane parte & Johonn lyghtefut Carpentari on þe vthir~ part bers witnes . þt it
is acordid bithwene forsaid william & Johon@ þt the forsaide
Johon@ sal mak a watiremylnn at Caldewbrigende sufficienli in al wryghte note þt fals to his craft .
þt is to say . in hewynge . in sawynge & in fellynge And ye

forsaid william sal fynd al þe cariages & woodelefe ; And þe forsaid william sal pay to þe forsaide
Johon~ for his wrightenot & his trawell for þe said Miln~ Cvj s
viij d . þt is to say xl s at byginnynge of his wark ; & xxxiij x iiij d at mydes of his wark & xxxiij s &
iiij d at ende of his wark ; The whilk watiremyln~
sal be made complet & sufficientli<contraction after the t?> ganging by þe fest of saynt Martin in
wyntir~ next folowynge eftir~ þe dat of þis present indentur And þt þir~ connandes
be lealli & trewli fulfillid & haldyn on aythir~ parte . Aythir~ partes to vthir~er~ assurid by þe

trouthis of yair~ bodes And for+mar~ surte þe partes biforsaid to ye part
of þir~ indentures . aythir~ by þaim self interchaunghabilli has set to þair~ seallis . þir~ witnes .
william of Denton þan mair~ of Citi of karlell
william Cardoill & Thomas Frankysh þan baillyas of þe said Citi Rob of karlell Th Staynwigges wt

vthir~ Gyfvyn at karlell þe day & þe yher~ byforsaid

